
سوپاسی تایبەتیم بۆ بەڕێزان:

- مه کته بی رێكخراوە دیمكراتییەكانی یەكێتی نیشتمانی كوردستان كە ئەركی چاپكردنی كوڕاسەكەی لەئەستۆ گرت.
- جەلیل حسێن كە دیزانی بەرگ و ناوەوەی لە ئەستۆگرت. 

زمانی  لە  باس  دەدركێنن،  وشە  قەزاز  عەتا  هونەرمەند  رەنگەكانی 
هیوا بوون دەكەن، ئاسمانەكانی وەكو رەنگەكانی پرچی ئایشێ و فاتمە وان، 
لەگەڵ ئەو هەموو رەنگە شینە پاكەدا رۆحی گەلێكی تێدایە كە داوای ئاشتی و 

ژیان دەكات لەگەڵ ئازادی و برایەتییەكی پتەودا.
ڤیتۆریۆ فێراری

عه تا قه زاز سلێمانی - گه ره کی حاجی حان- 1956

بیبلۆگرافیای عەتا قەزاز  

- 1947 لە سلێمانی لەدایكبووە.
- 1965 چۆتە پەیمانگەی هونەرەجوانەكانی بەغدا.

- 1970-1971 بووە بە مامۆستای هونەر لە قوتابخانەكانی ناو شاری سلێمانی.
- 1979 بۆ خوێندن چۆتە ئیتاڵیا و لەشاری پیرۆجیا لەبەشی شێوەكاری و لەساڵی 1984 

تەواویكردووەو لە ساڵی 1988 بەشی پەیكەرسازی تەواوكردووە.
- لەساڵی 2000ەوە لە بەریتانیا دەژی.

- 1969 پێشەنگایەكی تایبەتی لە هۆڵی فایەق حەسەن لە پەیمانگەی هونەرەجوانەكانی بەغدا 
كردۆتەوە.

1972- پێشەنگایەكی تایبەتی لە هۆڵی ناوەندی سلێمانی كچان كردۆتەوە.
- لەشاری پیرۆجیا-ی ئیتاڵی سێ پێشەنگای تایبەتی كردۆتەوە.
2011- پێشەنگای تایبەتی لە هۆڵی تەوار-ی شاری سلێمانی.

- هەروەها چەندین خەڵاتی هونەری زێڕین و ملوانكەی ئاڵتونی پێبەخشراوە.
- لەشارەكانی )کۆڤێنتەری، پێرمینگهام، لەندەن(ی بەریتانیاو پێنج پێشەنگای تایبەتی 

كردۆتەوە.
- بەشداری چەندین پێشەنگای هاوبەشی كردووە لە )سلێمانی، بەغدا، بەرلین، رۆما، پیروجای، 

پارۆن، نیگرار، هه روه ها زۆربەی پیشانگه كانی كوردان لەدەرەوەی كوردستان لەدوای ساڵی 
1979(ەوە به شداریکردوه .

پێشەكی

ناسینی من بۆ شێوەكار )عەتا قەزاز( بۆ ساڵی 2000 دەگەڕێتەوە، ئەو كاتەی كە 
بەمەبەستی ئاشنابوونم بە شێوەكارانی ساڵانی شەست و حەفتاكانی شاری سلێمانی عەوداڵی 
به ده ستهێنانی فوڵدەری ئەو ساڵانەی شێوەكاران بووم. یەكێك لەو فوڵدەرانەی كە دەستم كەوت 
دەستمكرد  2011دا  لەساڵی  كە  دواتر  بوو،  قەزاز(  )عەتا  شێوەكار  پێشەنگایەكی  فوڵدەری 
بە  ئاشنابوونەكەم  جارێكیتر  كوردی  شێوەكاری  ئینسایكلۆپیدیای  پڕۆژەی  لە  كاركردن  بە 
بۆ  بینینم  لەدوای  بینی،  بەخۆوە  فراوانی  تر  هێندەی  هونەرمەندە  ئەم  بەرهەمەكانی  كارو 
رۆژنامەكانی هاوكاری و رزگاری و گۆڤاری بەیان و رۆژنامەی )النور(، هەروەها ئاشنابوونم 
بەو نووسینانەی كە ئەم هونەرمەندە شێوەكارە لە دووتوێی رۆژنامەی )برایەتی(دا بڵاویدەكردەوە 
بەتایبەتی بابەتێكی بەناوی )مێژووی هونەری تەشكیلی كوردی( كە لەچەند بەشێك پێكهاتبوو.
دوابەدوای كرنەوەی پیشانگه  تایبەتییەكەی هۆڵی تەوار لە ساڵی 2011دا ئەو ئاشنابوونە 
روو بەڕوو زیاتر بوو، ئیتر هەر لەو دانیشتنانەدا بوو كە بیرۆكەی درووستكردنی ئەم كوڕاسەیە 

خەمڵێنرا.
بچێتە  توانی  سلێمانی  شاری  تری  شێوەكاری  كۆمەڵێك  بەهاودەمی  شێوەكارە  ئەم 
)لەلا  لەوانە  بخوێنێت،  ئەكادیمی  بەشێوەیەكی  هونەر  و  بەغدا  هونەرەجوانەكانی  پەیمانگەی 
عەبدە، سمكۆ تۆفیق( لەهەمانكاتدا لەناو شاری سلێمانیدا كۆمەڵێك شێوەكاری تر هەبوون كە 
پێكەوە توانیویانە بناغەیەكی تر بۆ شێوەكاری لەم شارەدا دابڕێژنەوە لەوانە )جەمال بەختیار، 
خالید زامدار، بێستون عەبدولقادر، سەید موحسین، عومەر دڵخۆش، دڵشاد ساحێبقڕان....هتد(.
شێوەكار )عەتا قەزاز( دەڵێت )لەباشوری كوردستانداو لەساڵانی شەست و حەفتاكاندا 
هونەری شێوەكاری كوردی بە ئەكادیمی بوونی بەخۆوە بینیووە لەدوای گەڕانەوەی ژمارەیەك 
لە شێوەكاران كە لە زانكۆكانی بەغداوە گەڕابوونەوە بۆ شاری سلێمانی و ببوونە مامۆستای 
هونەرو لەو ڕێگەیەوە توانیان كارێكی وا گەورە بكەن كە مانای هونەر بگەیەننە هەموو خەڵكی 
كوردستان، لەوانە خالید سەعید، ئازاد شەوقی، محەمەد عارف، عوسمان خاڵ، عەلی جۆڵا، 
نوری ئیسماعیل، محەمەد سەعید، حەمە كاكە، لالە عەبدە، حیكمەت هیندی، حەمە جەزا، 

عادل جەلال، كامیل مستەفا، سمكۆ تۆفیق، عەلی لەتیف(.
ئەم هەوڵەش یەكێكی ترە لەو پڕۆژە ئەرشیفییە بەردەوامەی كە بۆ چەند ساڵێكه  سەرقاڵی 
بووم، بەهیوای كارو زانیارییەكانی ناو ئەم كوڕاسەیەش بەشێكی تر لەو هەژارییە پڕبكاتەوە كە 

ئەرشیفی هونەری شێوەكاری كوردی پێوەی دەناڵێنێت.
                                                          بەختیار سەعید

2011/12/25                                                           

عه تا قه زاز - قۆناغی یه که می په یمانگا - 1966

عەتا قەزاز..  
باشترین سەردەم كە سوودێكی زۆری بە من گەیاندبێت، ئەو كاتەی 

پەیمانگەو كاركردنم بوو لە ڕۆژنامەی )النور( 

سازدانی: بەختیار سەعید

لەنێوان  توانیوێتی  كاركردنیدا  تەمەنەی  لەو  شێوازێك،  خاوەن  شێوەكارێك  وەكو  قەزاز(  )عەتا 
نیگاركێشان و پەیكەرسازی و نووسینی شێوەكاریدا تەمەنی كاری خۆی بەڕێوەبردووە، چ لەناو كوردستان و 
چ لەدەرەوەدا، سەرەتاكانی كاری هونەری ئەم شێوەكارە بۆ ساڵی 1960 دەگەڕێتەوەو تا ئێستاش واقیعی 
دڵداری شوان، كچە  تابلۆكانی )ڕۆژی ڕەش،  لەوانە  زۆرن  تابلۆكانی  ژمارەی  كاركردنێتی،  تەنها شێوازی 
هەژارەكە، زەردەخەنە، ئافرەتێكی چاو شین، سواڵكەر، ڕاپەڕینی كورد(، ئەم دیدارە لەدوای هاتنەوەی بۆ 

شاری سلێمانی و كردنەوەی پیشانگەیەكی تایبەتی  لە هۆڵی تەوار ئه نجامدرا وه .

* قۆناغەكانی تەمەنی كاركردنی عەتا قەزاز وەكو شێوەكارێك چۆن دەستیپێكرد؟
لە ڕستە  بە كارەكانی )محەمەدی تجویدی(  بووم  وێنەكێشان زۆر سەرسام  بە  - دەستمكردووە 
نووسراوەكانی رباعیاتی خەیام، هەروەها زۆر سەرسامی دەكردم بە تایبەتی لە ئاستی خەت و زەخرەفەداو 
چۆنێتی داڕشتن )الانشاء التصویری( ئەو كارانە ئێرانی بوو زیاتر جلووبەرگ و دیمەنەكان لەگەڵ وەزعی 
سروشتی كۆمەڵایەتی كوردستاندا دەگونجا، لەلایەكی تریشەوە بۆ من ئەوكاتە هیچ سەرچاوەیەكی هونەری 
هەر  تەنها  ڕابهێنین  لەسەر  خۆمانی  ئەوەی  بۆ  وەربگرین  لێ  سوودی  بتوانین  بەڕاستی  كە  نەبوو  ترمان 
ئەو كتێبانەی لە كتێبخانەكانی شاردا دەفرۆشران لەوانە كتێبی هونەری وێنەكێشان، بەڵام ئەوكاتە كتێبی 
هونەری یەكێتی سۆڤییەت هەبوو بۆ نموونە كارەكانی )ڕیپین(و هەندێ هونەرمەندی تریش كە لەڕاستیدا 
زۆر سەرنجڕاكێش بوون، ئێمەش ئەگەر لەو كتێبانەمان دەست بكەوتایە درێغیمان لە نەقڵكردنی زۆربەی 
تابلۆكانی نەدەكرد، بەڵام گەورەترین كێشەی ئێمە ئەم سەرچاوانە بوو كە باسمكرد، پێش ئەوەی كە بیر 
لەوە بكەینەوە ئێمە كێین، واتا لە ساتەكانی هەرەسی لاویدا كە حەز لە گوڵ و سروشت و چیاو ڕووبارو 

خانووی لادێ و هەڵپەڕكێ كوردییەكان و نەورۆزو زۆر شتی تریش دەكەیت.

* له ساڵانی شه ست و حه فتاکاندا له ناو شاری سلێمانی دوکانی فرۆشتنی تابلۆ هه بوه ، هەروەها بوونی 
ماتریالی جیاواز بەكارهێنراوە، ئەو هونەرمەندانە كێ بوون كە دوكانی فرۆشتنی تابلۆیان هەبووە، هەروەها ئەو 

جۆرە ڕەنگە چی بووە كە لەو كاتەدا زۆر بەكارهاتووە؟
- لەساڵانی )1960-1970( لە شاری سلێمانی هەندێك دوكان هەبوو تابلۆی هونەرمەندانی هەبوو 
بۆ فرۆشتن، بەڵام هەندێك كاری تری هونەری هەبوون كە ئەو كاتە كۆمەڵێك نیگاركێش كێشابوویان لەسەر 
پارچەی داری گوێز، یان بەڕوو، یان توو، لەسەرلا قاش قاش دەكرا و دابەش دەكرا بەسەر ئەو شێوەكارانەی 
كە بە تایبەت لایەنی داراییان بەش نەبوو كە دواتر بتوانن لە دوكانەكانیاندا بیفرۆشن، بەڵام هەندێك كەسانی 
دوكانداری تریش هەبوون وەكو باوی سەردەم دوكانەكانیان بە تابلۆی شێوەكارێك دەڕازاندەوە ئەوەش كارێكی 
زۆر باش بوو بۆ هاندانی شێوەكارەكان كە كارو بەرهەمی زیاتریان هەبێت لەو شێوەكارانە )جەمال بەختیار، خالید 
زامدار، عەتا قەزاز، بێستون عەبدولقادر، سەید موحسین، عومەر دڵخۆش، دڵشاد ساحێبقڕان( و زۆری تر كە 

ئێستا بەدوای لێبوردنەوە ناوەكانم لەبیر ناماوە.
ئەو ڕەنگانەی كە بەكاریان دەهێنا وەكو ماتریاڵ ڕۆنی بوو، واتا ئەو بۆیەی كە لەدەرگاو پەنجەرە دەدرا 
چونكە بۆ ماوەیەكی زۆر دەمێنێتەوە لەبەرامبەر گەرماو سەرمادا، جگە لەوە هیچ جۆرە بۆیەكی تر نەبوو، سەرەتا 
ئەو پارچە مەعاكسە، یان فایبەرە ئامادە دەكرا، ئەگەر بەوشێوەیە ئامادە نەكرا لەدوای ماوەیەكی كەم تێكدەچوو.
ئەو دوكانانەی كە من بیرم بێت دوو دوكان بوو لە بازاڕی عەسری كە خاوەنەكانیان بەناوەكانی )شەفیق، 
بۆم كێشابوو كە دیمەنێكی سروشتی  تابلۆكەی من  ئەویش  بەڵێن كە  نامیق( هەروەها دوكانی كاك جەلالی 
ناوی  مۆڵ(ە  )ڕەشە  ئێستا  كە  بوو  شوێنەدا  لەو  چاوشین(  )ئەحمەد  كاك  شیرینی  هەروەها  بوو،  كوردستان 
وەكو  من  و  كردەوە  تایبەتی  شوێنێكی  ڕەشە  ساڵح  ئەنوەری  هەروەها  بوو،  گوڵزار(  شیرینی  و  )ساردەمەنی 
خواردن و خواردنەوە كە دیوارەكانی بە تابلۆكانی من ڕازێنرابوونەوە كەنەقڵی تابلۆی شێوەكارە جیهانییەكانی 
وەكو )مانێ، مۆنۆ، ڕێنوار، دێگا( پێكهاتبوون، هەروەها چاپخانەكەی )عەلی لالە ئەمین(یش چەند تابلۆیەكی 

منی تێدابوو.
بەڵام وەكو دوكانی هونەرو خۆشنووسی كە لە ساڵی 1961وە هەبوو دوكانەی من و )خالید زامدار( بووە 
كە زۆرجاریش كاك جەمال بەختیار و مامۆستا ئازاد شەوقی سەردانیان دەكردین و ببووە نیشتەجێی كۆمەڵێك 
هاوڕێ لەوانە )ڕەحیم ڕەمەزان، هوشیار كامیل صابونچی، فەرهاد فوئاد قەفتان، حەمە سالح سامسام، بێستون 
حەمە ئەمین ئەفەندی، عەلی حاجی سەعە ڕەش، رەئووفی حاجی سەعە ڕەش، ئەنوەر شنروێ، سەردار( كە 

وێنەكان بە بۆیەی ڕۆنی كە بەناوی )الحكیم( بوو ئەنجام دەدرا.

كوردی  هونەری شێوەكاری  بوونی  ئاكادیمی  بە  بە ساڵانی  حەفتاكان  و  هەندێك ساڵانی شەست   *
دەزانن لە باشوری كوردستان، ئەگەر وایە چۆن بووەو ئەو شێوەكارانە كێ بوون و زۆرترین ستایلی كاركردن 

چی بووە؟
بەئاكادیمی  كوردی  شێوەكاری  هونەری  حەفتاكاندا  و  شەست  ساڵەكانی  كوردستان  لەباشوری   -
بوونی شێوەكاری كوردی ئەژمار دەكرێت، بەهۆی گەڕانەوەی كۆمەڵێك لەو هونەرمەندانەی كە لە زانكۆكانی 
بەغداو دەرەوەدا گەڕانەوە بۆ شاری سلێمانی ئەو قۆناغی بە ئەكادیمی بوونە درووست بووە، لەو شێوەكارانە 
ئیبراهیم، محەمەد عارف، عوسمان خاڵ، شێرزاد شەوقی، عەلی جۆڵا،  تاهیر  ئازاد شەوقی،  )خالید سەعید، 
نوری ئیسماعیل، محەمەد كاكە، محەمەد سەعید، لالە عەبدە، عەتا قەزاز، حیكمەت هندی، حەمە جەزا، عادل 
لەڕێگای  هەریەكەیان  كە  عەبدولقادر(  بیستون  تۆفیق،  سمكۆ  مستەفا،  كامیل  خەیات،  ئیسماعیل  جەلال، 
خۆیەوە توانیویانە واتاكانی هونەری بە خوێندكاران و خەلكی بگەیەنن، زۆرترین كارەكانیان ئینتباعی و واقیعی 

ئیشتراكی بووە.

* لەكاتی خوێندنت لەبەغدا یەكێك بوویت لەو خوێندكارە شێوەكارانەی كە ئاوێتەی دنیای ڕۆژنامەوانی 
ئەم  كوردی،  شێوەكاری  هونەری  مێژووی  لەسەر  نووسین  بە  تریشەوە  لەلایەكی  لەلایەك،  وێنە  بە  بوویت 

ئەزموونە چۆن دەستیپێكردو چەندە سوودمەند بوو بۆ تۆ؟
- لەساڵی 1960 لە پەیمانگەی هونەرەجوانەكانی بەغدا وەرگیرام، هەر ئەو ساڵە ڕۆژنامەی )التاخی( 
هەبوو لەبەغدا، بۆ چەند مانگێك لەو ڕۆژنامەیە بەشێوەیەكی خۆبەخش كارمدەكرد، لەساڵی 1966 ڕۆژنامەی 
)النور( دەردەچوو شێوەكار )خالید سەعید( لەوێ كاریدەكرد، من و شێوەكار )لالە عەبدە( مامۆستا )خالید 
)عەباس  كاك  كەچووین  ڕۆژنامەكە،  بۆ  بكەن  لەگەڵدا  كارمان  نایەن  بۆ  وتین  پێی  و  دەناسی  سەعید(مان 
)ئیبراهیم  مامۆستا  لەوێ  هەر  دەستپێكردو  كارمان  بوو  الحیاە(  و  )الادب  لاپەڕەی  لێپرسراوی  ئەلبەدری( 
تابلۆیەكم پێشكەشكرد،  ئەحمەد(مان ناسی كە پیاوێكی زۆر ناسك و قسە نەستەق بوو، هەر لەو ماوەیەدا 
پاش ماوه یەك تابلۆكەی بۆ هێنامەوەو وتی مناڵەكانم دەڵێن ئەم تابلۆیە زۆر خەفەتباری تێدایە، ئێمە هەموو 
ژیانمان خەفەت و ناخۆشی بووە با تابلۆیەكی دڵخۆشمان بۆ بكات، هەروەها كۆمەڵێك شۆڕشگێری تریشم 
هەر لەوێ ناسی لەوانە شەهید )ئارام(، فازیلی مەلا مەحمود، مامۆستا حسێن حوسنی ڕۆژنامەنووس، مامۆستا 
حلمی عەلی شەریف، روشدی عەلی شەریف، جەلالی میرزا كەریم، هەر بەهۆی كاك جەلال-ەوە لە گۆڤاری 
بەیان و ڕۆژنامەی هاوكاری ئیشم دەكردو زۆربەی شاعیران و ئەدیبانم لەوێ ناسی و ڕۆژانە لە لاپەڕەكانی 
ئەوكاتەدا كارەكانم بڵاودەبوونەوە، بەهۆی ئەمانەوە نووسین بووە یەكێك لەو كارانەی كە ئارەزووم دەكرد و 
ئەو سەردەمەوە  تاوەكو  مێژووە كۆنەكانەوە  لە  لە گۆڕەپانی كوردستاندا  بەدوای سەرچاوەكانی هونەر  گەڕان 
وەكو  عەرەبی  ڕۆژنامەیەكی  چەند  و  )بەیان(  گۆڤاری  و  ژیان(  ژین،  )هاوكاری،  ڕۆژنامەكانی  لە  زۆرجار 
)الشباب( بابەتم بڵاوكراوەتەوە، هەروەها كاری دیكۆری شانۆیشم كردووە لە سلێمانی و بەغدا، دەتوانم بڵێم 
باشترین سەردەم كە سوودێكی زۆری بە من گەیاندبێت ئەو كاتەی پەیمانگەو كاركردنم بوو لە ڕۆژنامەی 
)النور( كە سوودی هەبوو لە ڕووی ئابوری و ڕۆشنبیری و دەروونییەوە، چونكە هەر لەو ڕێگایەوە بوو كە من 
وەكو شێوەكارێك ناسرام و چیرۆكنووسە عەرەبەكانیش هانایان بۆ دەهێنام بۆ نەخشكردنی بەرگی كتێبەكانیان 

لەوانە )ئەدمون صبری(، هەربۆیە كاتێك گەڕامەوە بۆ سلێمانی توانیم لەناو ڕۆژنامەكانی ناو سلێمانی بابەت 
و نوسین سەبارەت بە هونەرو هونەرمەندانی كورد بنووسم، بەتایبەت لە ڕۆژنامەی )ژیان( لەلای مامۆستا 

)كاكەی فەلاح( و چەند ڕۆژنامەیەكی تریش.

لە  هونەر  مامۆستای  بە  بوونیان  لەبەغداو  خوێندنیان  لەدوای  شێوەكارانەی  ئەو  هاتنەوەی   *
قوتابخانەكاندا چەندە هۆكار بوو بۆ چوونە پێشەوەی هونەری نیگاركێشان لە قوتابخانەكاندا؟

بۆ  گەڕانەوە  عیراق  هونەرییەكانی  پەیمانگە  زانكۆو  لە  كە  خوێندكارانەی  ئەو  هەموو  هاتنەوەی   -
كوردستان نەك تەنها لەبەشی شێوەكاریدا، بەڵكو لەهەموو بوارەكانی تریشدا كاریگەرییەكی زۆری هەبوو 
بۆ پێگەیاندنی هەزارەها قوتابی بە بیرووباوەڕی تازەو تێگەیشتنی هونەرو حەزكردن بە هونەرو شێوەكانی 
هونەر، بەتایبەت ئەو مامۆستایانەی كە بەجوانی وانەیان بە هەزاران خوێندكار دەوتەوەو فێری جوانییەتی 
سەدەها  ئێستاش  بكرێت،  چی  دەبێت  نیشتمان  بەرامبەر  و  میللەت  بە  بەرامبەر  هونەر  خزمەتگوزاری  و 
ئەم سەرسامییە  كە  هونەرەكەیان،  و  مامۆستاكان  كەسایەتی  بە  بوون  كە سەرسام  دەبینمەوە  خوێندكار 
لەخۆوە درووست نەبووە، كە تائێستا كە دەمانبیننەوە بەڕێزێكی زۆرەوە پێشوازیمان لێدەكەن، ئەوە نیشانەی 
ئەوەیە كە توانیوومانە خۆمان لەناو دڵی ئەواندا جێگیر بكەین كە هەندێكیان بوونەتە میوزیكار، شێوەكار، 
نووسەر، شاعیر، كە بەڕاستی نەوەیەكی ڕۆشنبیرو جوان درووست بوون لە كوردستاندا، وەكو خۆم شانازیان 

پێوەدەكەم.

* لەدوای چوونە دەرەوەت و خوێندنت لە ئیتاَڵیا چی لەدنیابینی تۆ گۆڕی و ئەو كاریگەریانە چی 
بوون لەسەرت؟

- پاش ئەوەی ساڵی 1979 كە چوومە ئیتاڵیا بەو نیازە ڕۆیشتم كە تەنها بۆ گەشتووگوزار بێت و 
سێ مانگ لەو وڵاتەدا بمێنمەوە، ئیتاڵیا لە وەرزی هاویندا وەكو بەهەشت وایە، منیش لەو وەرزەدا گەیشتەمە 
دەكەن، هەربۆیە  ئەم وڵاتەو سەردانی شوێنەوەرەكان  ڕوودەكەنە  لەهەموو جیهانەوە  وەرزەدا  لەم  ئیتاڵیا، 
نییە بۆ سەردانی شوێنەوەرەكان، یان گەلەری و مۆزەخانەكان، یاخود سەردانی كام پیشانگەو شار  كات 
بكەیت، هەموو شەقامەكان ڕازێنراوەتەوە بەكاری هونەری جوان بەتایبەت لە شاری فلۆڕەنسا كە پایتەختی 
مایكل ئەنجیلۆ و جیوتۆو بۆتشیللی و لیوناردۆ داڤنشی و دانتی بووە، ئەو كاتەی كە من گەیشتمە ئەوێ ئەم 
هاوڕێ هونەرمەندانەشم لەوێ بوون لەوانە )لەلا عەبدە، ئاسۆ سدیق، سمكۆ تۆفیق، ئازاد ئەحمەد، قەرەنی 
جەمیل، فوئاد عەلی، حەمید ڕەفیق، حەمید دەروێش، حەمید كەركوكی، جەلال رەئووف، بەختیار سور، حەمە 
بەمەرجێك  وڵاتەیە  ئەم  بژیم  تیایدا  دەمەوێت  من  كە  ژیانەی  ئەو  هەستمكرد  هەربۆیە  ....هتد(  جەزا، 
بخوێنم، داوای وەرگرتنم كرد لە ئەكادیمیای هونەرەجوانەكانی پیروجا و ڕۆژی 1979/9/9 دەستمكرد بە 
خوێندن، لەگەڵ هونەرمەندان )ئەلبیرت عیسی، جەلال رەئووف، حەمە جەزا، بەختیار سور( خانوویەكمان 

گرت و پێكەوە دەژیاین.

لەسەر من هەبوو  زۆر گەورەی  كاریگەرییەكی  باڵا  مێژوویەكی هونەری  ئیتاڵیا وەكو وڵاتێكی خاوەن 
بەتایبەت وڵاتێكی جوان و پڕە لە گەلەری و مۆزەخانە و كاری هونەری، لەم ئەكادیمیایەدا چەند بەشێكی تریش 
هەبوو كە ئەویش بەشەكانی )فۆتۆگرافی، دیكۆرەیشن، چاپەمەنی لەسەر بەردو كاغەز تەختە، سایكۆلۆژی، 

زانستی فەلسەفە(ی تێدا بوو. 

* كردنەوەی پیشانگە تایبەتییەكانت لەدەرەوەی كوردستان چ جیاوازییەكی بۆ تۆ هێناوەتە گۆڕێ لە 
شێوازی دیاریكردنی ڕەنگ و سیمایەك كە دەكرێت ناسنامەیەك بێت بۆ تۆ وەكو شێوەكارێكی كورد؟

- كردنەوەی گشت ئەو پیشانگەیانەی كە لە دەرەوەی كوردستان كردوومەتەوە بەوەی كوردستانیشەوە 
وەكو كاری هونەری هیچ جیاوازییەكم لەئیشەكانمدا نەكردووە بۆ ئەوەی هەندێ شێواز لە ئەوروپاوە، هەندێك 
شێواز لە كوردستانەوە بێنم، نەخێر هەمان شێوازی كاركردنمە كە لە كوردستان بووم، كارەكانم لەناو كوردستان 
و دەرەوەشدا بینەری تایبەتی خۆی هەیە چونكە كارەكان هەڵگری سیمای نەتەوەیی و جیهانی پێوەیە لەڕێگای 

ڕەنگ و بابەت و داڕشتنەوە توانیوومە سەركەوتن بەدەست بهێنم.

* هۆكار چییە كە لە ئیتاڵیا لەجیاتی نیگاركێشان پەیكەرسازیت خوێندووە؟
هونەرەجوانەكانی  ئەكادیمیای  لە  ساڵ  چوار  بەڵكو  نەخوێندووە،  پەیكەرسازیم  بەتەنها  ئیتاڵیا  لە   -
شاری پێرجیا پەیكەرسازیم خوێندووە، هەروەها چوار ساڵ لەهەمان ئەكادیمیا هونەری نیگاركێشانم خوێندووە، 
هەروەها ساڵێك توێكاری لەشی مرۆڤم خوێندووە، هۆكارەكە ئەوەیە كە من پێش ئەوەی بچمە دەرەوە لەناو 
شاری سلێمانی خاوەنی یەكەمین پەیكەرم که  بۆ شاعیری گەورەی كورد )پیرەمێرد( لەساڵی 1970 لەبەردەم 

باخی گشتی دانرا، ویستم ئەو ئەزموونە دەوڵەمەندتر بكەم.

* لەدوای نیشتەجێ بوونتان لە بەریتانیا لە ساڵی 2000وە چەندە پیشانگەیەكی تایبەتیت كردۆتەوە، 
بەریتانیا لەبەرامبەر ئیتاڵیا بۆ كارەكانی تۆ چ گۆڕانكارییەكی هەبووە؟

- هیچ گۆڕانكارییەك لە كارەكانی مندا نەبووە لەو كاتەی كە لە ئیتاڵیا بووم، ئێستاش كە لەبەریتانیا 
دەژیم،  تەنها ئەوە نەبێت ئەزموون وەربگرم لەوەی كە ئەنجاممداوە، چونكە لەكار وەستان واتا فەنا بوون، جا 

بۆیە من نامەوێت خۆم و هونەرەكەم فەنا بن.

* تا ئێستا خاوەنی چەند تابلۆیت؟
ئیتاڵیا، نەمسا، فەرەنسا، یۆگوسلافیا،  - خاوەنی زۆر كاری هونەریم بە تایبەتی لە وڵاتانی )ئەڵمانیا، 
چیك، سویسرا، سوید، دانیمارك( هەزاران پۆرترێتی خەڵكم دروست كردووە، جگە لەتابلۆی زەیتی و ئاوی و 

ئەكریلیك.

پیشانگه ی تایبه تی عه تا قه زاز له  په یمانگه ی هونه ره جوانه کانی به غداد له گه ڵ مامۆستاکانیدا - 1969

پیشانگه ی هونه رماندانی کورد له  قوتابخانه ی سورکێو - 1979

په یکه ری پیره مێرد  به رده م باخی گشتی سلێمانی- 1970

به غداد - لاله  عه بده  - عه تا قه زاز - 1968

ڤینیسیا 1982 له گه ڵ کۆمه ڵێک له  هاوڕێکانی

      عەتا قەزاز:  
گۆیژە وەك رەمزێكه  لەناو تابلۆكانمدا بەكاریدەهێنم

بەرنامە: دیدگا
تەلەفزیۆن: گەلی كوردستان

ئامادەكارو پێشكەشكار: گۆران عەلی كەریم
ساڵ: 2011

 

پێك  دیدگادا  نوێی  لەبەرنامەیەكی  لێبێت،  سڵاوتان  دیدگا  بەرنامەی  بینەرانی   *
دەگەینەوە و دیداری ئەمجارەشمان رووبەڕوو بوونەوەیە لەگەڵ هونەرمەندی شێوەكار عەتا 

قەزاز.
توانیویەتی  كە  شێوەكارانەی  هونەرمەندە  لەو  یەكێكە  قەزاز  عەتا  مامۆستا   
قورساییەكی گەورە ببەخشێت بە هونەری شێوەكاری كوردی، ئێستەش فەرموون با پێكەوە 

بەرەو رووی دیدگاكانی هونەرمەندی شێوەكار عەتا قەزاز بینەوە.
ماڵی  براكانمدا،  و  هەموو خوشك  لەگەڵ  لەدایكبووم،  ماڵەدا  لەم   1947 - ساڵی 
مامم و ماڵی خۆمان و باپیرم هەموومان لێرەدا بووین، كاتی خۆی ئەم ماڵە كانی و حەوزێكی 
زۆر جوانی تێدا بووە، هەروەكو حەوزی مزگەوتی حاجی حان، هەموو ئەو ماڵانەی كە ئاویان 
نەبوو هاتوون لێرە ئاویان بردووە. ئەوە ماڵی ئایشێ خلەیە، ئەوە ماڵی وەستا رەشید بوو، 

ئەوە ماڵی جاجی غەفور بوو، هەموویان بەڕاستی كەسووكاری ئێمە بوون، ئەوە ماڵی حاجی 
سەعیدە، ئێمەوە وەكو خێزان تێكەڵ بووین، من هونەرمەندێكی شێوەكارم پێویستە زیاتر 
لە بەرهەمەكانمدا ئەو نیشانانە بەدەربكەون كە وەرگێڕانێكی ئەو ژیانە بێت كە تیایدا ژیاوم،  
كوردەوارییەوە چوومەتە  لەژیانێكی  من  گەورە،  بۆتە سەرمایەیەكی  من  بۆ  ئەوە  بەڕاستی 
وڵاتێكی تر كە زۆر جیاواز بووە لەگەڵ ئێرەدا، بەڵام جوانی ئێرە، فۆلكلۆرو جوانی و جۆری 
خانووەكان و ئەو نەخش و نیگارانەی كە لەو  گوێسەبانانەی ئێرەدا هەیە لە دەرەوەدا نییە، 

هەربۆیە ئەوە بۆ من دەبێتە رەمزێك و شانازیشی پێوە دەكەم.
1963 بوو، تازە بۆیەی زەیتیم كڕیبوو لەگەڵ مەعاكس و  بۆ یەكەمینجار ساڵی   
فایبەر، چونكە ئەو كاتە قوماش نەبوو، نەشماندەزانی كە لەسەر قوماش رەسم دەكرێت، 
بەڵكو لەسەر پارچە مەعاكس و فایبەر وێنەكانم دەكێشا، بۆ وێنەكێشان دەهاتمە سەربان، 
چونكە لێرەوە تا رادەیەك ناوەڕاستی شارەو هەموو قەراغ و گۆیژەو ئەزمەڕ و پیرەمەگروون 
لە  یان  دەبوو،   گۆیژە سەوز  بوو كە شاخی  ئەوە  منەوە  بەلای  دیمەن  دیاربوو، جوانترین 
زستاندا سپی دەبوو كاتێك بەفری لێ دەباری، زۆر سەرسامی ئەو دیمەنانە بووم، هەندێكجار 
بە كامێراكەی )یەحیا فەنی( باپیرم وێنەگر بوو، وێنەی گۆێژەم دەگرت، ئەو وێنەیەی گۆیژە 
باپیرم  ئێمە  لەبنەماڵەی  بەكاریدەهێنم،  تابلۆكانمدا  زۆربەی  لەناو  لێهاتبوو  رەمزێكی  وەك 
یەكەمین وێنەگر بووە لەناو شاری سلێمانیدا، هەروەها یەكێك بووە لەو كەسایەتییانەی كە 
ناسیاوو نزیكی شێخ مەحمودی نەمرە، خۆی و حەپسەخانی نەقیب و شێخ جەلال و هەموو 
بۆ  كردووەو   فەندیان  یەحیا  زۆری  دۆستایەتییەكی  سلێمانی  شاری  ناو  تری  شێخەكانی 
پیزەو  خولە  هەندێكجار  تەنانەت  وێنەگرتن،  بۆ  كردووە  بانگ  ئەویان  بۆنەیەكیش  هەموو 
وێنەیان  شارباژێڕ  لە  بۆئەوەی  باپیرمدا  بەدوای  ناردوویانە  سەلكە  خولە  و  برای  تایەری 
ئەو  ناودارانەی  ئەو كەسایەتییە  وێنەی  لە  زۆرێك  دەزانن  ئەوە  بگرێت، خەڵكی سلێمانی 

كاتە هەمووی لەلایەن باپیرمەوە گیراوە.
پێدەوت،  مەڵكەندیان  قوتابخانەی  جاران  عەلەكەیە،  كەریمی  قوتابخانەی  ئەمە 
بە  بوو  ساڵح  عەزیز  مامۆستا  ئەویش  دوای  بوو،  بەڕێوەبەرمان  فەندی  رەشید   مامۆستا 

بەڕێوەبەر، بەیانیان كە دەهاتین بە چوار ریز دەوەستاین و سروودمان دەوت.
و  قوتابخانەی سەرەتایی  چوومە  پێنجوێن  لە  ئەوەی  دوای  خوێندوومە،  لێرە  من   
لە پۆلی سێیەمدا هاتینەوە بۆ سلێمانی، لەم قوتابخانەیە ناویان نووسیم و  لە پۆلی سێیەم 
تا پۆلی شەشەم لێرە خوێندوومە، مامۆستای كۆچكردوو ولیەم یوحنا بە عودێكەوە بەسەر 

قوتابخانەكاندا دەگەڕاو سروودی بە خوێندكارەكان دەوت.

 مامۆستا رێزمانە فەنی، مامۆستا حەمە فەرەج، مامۆستا عومەر عەلی ئەمین، مامۆستا 
عەزیز ساڵح، لەو كاتەی كە لە پۆلی سێیەم بووم هەندێ وێنەم كێشابوو كە مامۆستای وێنە 
گەورەی  رۆڵێكی  كاكە  حەمە  مامۆستا  بوو،  پێخوش  زۆرم  هەڵیواسیبوو  دیوارەكان  لەسەر 
هەیە لەبەرئەوەی خۆی وێنەكێش بوو وانەی وێنەی پێدەوتینەوە كە زانی من وێنەدەكێشم 
ناو  دەچوومە  نەهاتایە  مامۆستا  كە  وانانەی  ئەو  هەربۆیە  دەدامێ،  مەرسەمەكەی  كلیلی 
مەرسەمەكەوە وێنەم دەكێشا، یان لەدوای كاتی قوتابخانە لەگەڵ چەند قوتابییەكی تردا 
ئێمەش  قوتابخانەكەی  و  كێشا  وێنەیەكم   1965 ساڵی  دەكێشا،  وێنەمان  دەچووینەوەو 
بەشداری ئەو پێشەنگایەی كرد كە ساڵانە دەكرایەوە، وێنەیەكی گەورەم بە زەیتی لەسەر 
ئێستا  سوركێوی  كاتەو  ئەو  گۆیژەی  قوتابخانەی  هۆڵی  لە  پێشانگاكە  كێشابوو،  قوماش 
كێشا  گەورەم  بازێكی  وێنەی  كە  فرۆشرا  كاتە  ئەو  دیناری  حەوت  بە  تابلۆكەم  كرایەوە، 
بوو منداڵێكی فڕاندبوو بە ئاسمانەوە بوو،  ئەوكاتە لەپۆلی سێیەمی ناوەندی بووم که  زۆرم 

پێخۆش بوو.
* تۆ پەیوەندییەكی زۆرت لەگەڵ ئەدیبەكان و هونەرمەندەكاندا هەبووە، لە قۆناغی 
سەرەتادا شیعرو ئەدەبیات بەشێك بووە لەكاری تۆ لەگەڵ ئەوەی تۆ شێوەكار بوویت، ئەو 

پەیوەندییە چۆن درووست بووە؟
خاوەنی  منیش  هەبووە،  كەشكۆڵێكی  هەریەكەیان  هاوڕێكانم  سەیرمكرد   -
كەشكۆڵێكی لەو جۆرە بووم كە شیعری شاعیرەكانی تێدا كۆدەكرایەوە، یان پەیوەندییان 
لەگەڵ مۆسیقییەكان و  گۆرانیبێژە ناسراوەكانەوە هەبووە، لە مۆسیقییەكان ئەنوەر قەرەداغی، 
فرەنسیس داود كە هاوڕێی قوتابخانەم  بووە، كاك )خالید سەركار، عومەر سەركار، ولیەم 
یوحه نا(، زۆر ئەدیب و شاعیر هەیە لەم شارەدا كە داوای لێبوردن دەكەم كە ناتوانم ناوی 
بەڵكو  نەبووە،  وێنەكێشانەوە  لە  بەتەنها  من  بوون،  هاوڕێم  هەموویان  بهێنم  هەموویان 
شاعیرەكانەوە  ئەوو  لەڕێگەی  ئامۆزامە  عومەر(  )جیهان  لەوانە  ئەدەبیاتەوە  لەلایەنی 
ئەو  هەر  هەندێكجار  بوو،  لەشیعر  حەزم  بۆخۆشم  هەبووە،  پتەومان  زۆر  پەیوەندییەكی 

شیعرانەم دەكرد بە تابلۆ.
لەو شێوەكارانەی كە بەخۆت و  بوویت  * لەساڵانی شەست و حەفتاكاندا یەكێك 
سێپاو پالێتەكەتەوە گوندەكان دەگەڕایت تاوەكو لەناو سروشتدا وێنە بكێشیت، هۆكاری ئەو 

گەڕان و هاتنە ناو سروشتەوە بۆچی دەگەڕێنیتەوە؟
دەوێت  خۆش  خۆتت  وڵاتەكەی  ئەگەر  دەڵێت  كە  غاندی  وتەیەكی  لەسەر  من   -
پیایدا بگەڕێ، منیش لەسەر ئەو وتەیەوە ئەو شێوازی كاركردنەم هەڵبژارد، گەر سەیری 

مانی و مۆنییە بكەیت هەست دەكەیت زۆر گرنگیان بە سروشت داوە، هەربۆیە دەكرێت 
بوترێت كە سروشت باشترین مامۆستایە بۆ شێوەكار، لێرەدا لەهەر شوینێك دابنیشەو وێنە 
بكێشە هەمووی سروشتە، هەمووی بابەتە بۆ وێنەكێشان، منیش زۆرجار خولیای ئەوە بووم 
كە سروشت بكێشم، دەچووم بۆ ئەحمەدئاوا، تەوێڵە، بیارە، چوارتا، سیوەیل و كەناروێَ.. 
ئەو  بە كامێرای فۆتۆ وێنەی  بە وێنەكێشانەوە سەرقاڵ دەبووم، هەندێكجاریش  ئێوارە  تا 
سروشتەم دەگرت، هاتنەكانم زیاتر لە وەرزی پایزدا بووە، چونكە پایز رەنگێكی تایبەتی 

هەیە.
* ئەو هاتنە ناو سروشتەیە كە وای لە تۆ كردووە بە جورئەتەوە رەنگەكان دابنێیت 

بۆ نموونە رەنگی  سورێكی تێر، یان شین؟
رەنگێك  دەبێت  بینەران  بگەیەنیتە  مەبەستەكەت  بۆئەوەی  هەیە  كات  هەندێك   -
بێت كە سەرنجی رابكێشێت، ئەو رەنگە سورانەی كە من لەناو تابلۆكانمدا دایدەنێم وەكو 
گوڵاڵە سورەی بەهارە، ئەو رەنگە دواتر كۆنتراسێكی تر دروست دەبێت كە رەنگی شینە، 
شین و سور كۆنتراسن، كاتێكیش بەكاریان دەهێنم لە تابلۆیەكدا بۆ ئەوەیە كە هاڕمۆنییەك 
من  لەهەمانكاتدا  هاڕمۆنی،  بۆ  دەچێتەوە  كۆنتراسەوە  لە  بینەر  چاوی  واتا  بكات،  دروست 
هەرسێ بوعدەكە بەكاردەهێنم، بۆ نموونە سەیری ئەو شاخە بكە چەندە لێڵە، بەڵام شاخی 

دووەم تۆزێك ڕوونترە، بەڵام لێرە هەموو هێڵەكانیش دیارن.
* لەسەرجەم كارەكانی تۆدا شێوەیەك لە واقیعییەت هەیە، ئەم واقیعییەتە مەرج 
بڵێین  ئایا دەتوانین بە ئیشەكانی تۆ  نییە ڕاستەوخۆ  لە سروشتەوە گواسترابێتەوە، بەڵام 

ئیشێكی واقیعییە؟
واقیعییە  لە  واقیعی ئیش دەكەم، هەرچەندە زۆر كات ویستوومە خۆم  بەڵێ من   -
دەرباز بكەم، چونكە لە رەوڕەوەی مێژووی هونەر دوادەكەویت، چونكە رەوڕەوەی مێژووی 
ئەو  كراوە،  لەمەوپێش  لەهونەردا  دەكەیت  هەرچییەك  تۆ  چونكە  تەقلیدە،  ئێستا  هونەری 
فەلسەفەیەی كە ئێمە بڕوامان پێیەتی ئەویش فەلسەفەی نوێبوونەوەیە،  ئێستا من ناتوانم 
وەكو جەمال بەختیار، عەزیز سەلیم، حەسەن فەلاح ئیش بكەم، هەروەها ناتوانم وەكو عەتا 
ئەگەر  بدەم،  هونەرەكەم  بە  گەشە  دەبێت  بكەم،  ئیش  ئێستا  پێش  بیست ساڵ  قەزازی 
ئێستا بمەوێت وێنەی پێشمەرگەیەك، یان شاخێك بكێشم بەو شێوە كلاسیكە نایكێشم كە 
كامێرایەك وێنەی دەگرێت، من هەست و بیروباوەڕی خۆمی تێدا دەردەبڕم، كە ئایا چۆن 

ئەو شاخە دەبینم.
بۆ  كرد  پێشنیارم  بەغداو  چوومە   1965 لەساڵی  ناوەندی  سێیەمی  پۆلی  لەدوای 

ئەوەی لە پەیمانگەی هونەرەجوانەكانی بەغدا وەربگیرێم، ئەو كاتە پەیمانگە لە وەزیرییە 
بەڵكو  نەبوو،  شێوەكاری  هونەری  تەنها  وەرگیرام،  پەیمانگە  لە  تاقیكردنەوە  لەدوای  بوو، 
كاری وێنەكێشان، زەخرەفە، دەروونزانی، پەیكەر، زمانی ئینگلیزی، فەلسەفە بوو، بۆ ماوەی 
پێنج ساڵ لەپەیمانگە بووم كە وەكو خوێندكارێكی چالاك، بەشەو پەیكەرسازیم دەخوێند، 
بە رۆژ وێنەكێشان، لە زۆربەی رۆژنامەو گۆڤارەكانی ئەو كاتە كە لە بەغدا دەردەچوو وەك 
النور، كارمدەكرد، بەهەمانشێوە  التأخی،  بەیان و رۆژنامەی هاوكاری و رۆژنامەی  گۆڤاری 
لەشاری سلێمانی بینەری تایبەت بەكارەكانم هەبوو، كاتێك پیشانگه م بكردایەتەوە نەك 
كارەكانم،  بینینی  بۆ  دەهاتن  ئاسایی  خەڵكی  بەڵكو  خوێندكاران،  و  مامۆستایان  بەتەنها 

چونكە هەستیان دەكرد كە گەشتێك دەكەن بەناو خاكی كوردستاندا.
* سەرەتا وەك وێنەكێش و دواتر وەك پەیكەرساز، بەڵام زیاتر لەسەر وێنەكێشان 

مایتەوە، هەست ناكەیت كارەكانی ئیتاڵیاش درێژكراوەی كارەكانی ئێرەت بێت؟
- پەیكەر و وێنەكێشان دوو جۆرە كاری جیاوازن، تەنانەت كاری پەیكەرسازی شوێن 
خێراترەو  وێنەكێشانەكە  هەروەها  نەدەكەوت،  من  دەست  كە  دەوێت  تایبەتی  ماتریاڵی  و 
بەرهەمەكەشی  زۆرترە، هەروەها زوتر دەتوانیت پێشانگه  بۆ وێنەكێشان بكەیتەوە، لەوەی 
ناوی  لەژێر  تایبەتیم  پێشانگه یەكی  فیرۆنا  لەشاری  نموونە  بۆ  بكەیتەوە،  پەیكەری  بۆ 
)هونەرمەندی كورد لە مەنفا( كردەوە كە زۆربەی كارەكانم تایبەت بوون بە كێشەی گەلی 

كورد، دەنگدانەوەیەكی زۆر گەورەی دایەوەو زۆربەی كارەكانیش فرۆشران.
ئەمڕۆ  بەدرێژایی  كە  دەكەین  تۆ  سوپاسی  زۆر  بەرنامەكەدا  كۆتایی  لە  ئێمە   *

ماندوومان كردیت.
-  منیش زۆر شادمانم و زۆر سوپاسی تۆو ئەو دوو برادەرە وێنەگرە دەكەم.

* بینەرانی دیدگا بەمشێوەیە كۆتاییمان بە دیدگای ئەمجارە هێنا.

په یمانگای هونه ره جوانه کانی به غداد - عه تا قه زاز - لاله  عه بده  - محه مه د عارف - 1969

عه تا قه زاز - 1970



28

قوتابخانه ی سه یوان - 1960

له گه ڵ شێوه کاری ئیتاڵی ماریۆمه رز له  شاری پیرۆجی ئیتاڵیا - 1983

سمکۆ تۆفیق - عه تا قه زاز - که مال مسته فا - لاله  عه بده  - ئازاد حه مه  - کامه ران - فلۆره نسا - 1981

         عەتا قەزاز: 

بەیانیان وێنەكێشان و ئێوارانیش پەیكەرسازیم دەخوێند

بەرنامە: پەیڤ
ئامادەكردن و پێشكەشكردنی: عەبدوڵڵا ئەحمەد

 KNN :تەلەفزیۆن
ساڵ: 2011

وێنەگرتن: رێبین جەلال- هەردی بەهادین
مۆنتاژ: رێبەر جامو

رووناكی: رێباز تەها

ئەمجارە  پەیڤی  پێتان شاد دەبمەوە،  پەیڤدا  لەبەرنامەیەكی تری  * خۆشحاڵم كە 
بۆ  دەكەین  گەرمت  بەخێرهاتنێكی  مامۆستا  قەزاز(دایە،  )عەتا  ناسراو  شێوەكاری  لەگەڵ 

بەرنامەی پەیڤ.
- زۆر سوپاستان دەكەم.

* سەرەتا حەزدەكەم بە پرسیاری ئەوە  دەستپێبكەم چۆن كاری هونەریت دەست 
پێكرد؟

فەنی  رەشید  مامۆستا  و  بووم  كوڕان  مەڵكەندی  قوتابخانەی  لە  كە  كاتەی  ئەو   -
رێزوان  مامۆستا  لەوانە  مابێت  بیرم  كە  كاتەی  ئەو  مامۆستای  هەندێ  بوو،  بەڕێوەبەرمان 
بوو، مامۆستا عومەر عەلی ئەمین، مامۆستا حەمە كاكە مامۆستای وێنەمان بوو، لە قۆناغی 

ناوەندیدا بووم كە هەستمكرد توانایەكی هونەریم هەیەو هاوڕێكانیشم هانیان دەدام.
* ساڵی چەند بوو؟

- سەرەتای 1954 دەستپێكردنی كاری هونەریم بوو لە قۆناغی سەرەتاییدا، بەڵام 

پێشانگه ی  یەكەمین  پێدەوتین،  وانەی  كاكە  حەمە  مامۆستا  ناوەندی  قۆناغی  چوومە  كە 
لە  تابلۆكە  بەشداریمكرد،  زەیتی  گەورەی  تابلۆیەكی  بە  من  كرایەوە  قوتابخانەكان 
پێشانگه كەدا فرۆشرا، ئەوە بووە هاندەرێكی زۆرباش بۆ من و لە پارەكەی بۆیەو قەڵەم و 

فڵچەو قوماشم پێكڕی و وێنەی ترم دەستپێكردەوە.
* من لەڕێگەی مامۆستا قادر میرخانەوە زانیوومە كە تۆ لەگەڵ خالید زامدار دوكانێكی 
خۆشنووسی و وێنەكێشانتان هەبووە، دەكرێت پێم بڵێیت چۆن بووە لەو سەردەمەدا دوكانێكی 

لەوجۆرەی خۆشنووسی و وێنەكێشانتان هەبووە؟
- من خولیای وێنەكێشانم هەبوو، ماڵمان لە ئیسكان بوو، مامۆستا قادریش ماڵیان 
كاك  و  ، من  دەناسی  ئێمەی  هەروەها  بوو  منداڵتر  ئەو  ئەوكاتە  بوو،  فولكەی سجنەوە  لە 
خالید پێكەوە ئەو دوكانەمان دانا، كاك خالید كاری خۆشنووسی و وێنەكێشانیشی دەكرد، 
بەختیار  جەمال  مامۆستا  زۆرجاریش  وێنەكێشاندا،  لە  دەدا  یارمەتیم  منیش  هەندێكجار 
سەردانی دەكردین، ئەوكاتە ئێمە گروپێك بووین لەوانە كاك ئەنوەر شنروێ گۆرانیبێژ بوو، 
لەگەڵ فوئادی فەقێ قەفتان، بێستونی حەمە ئەمینە فەنی، ئەمانە هەموومان گروپێك بووین 
و دەهاتنە ناو دوكانەكەوە، كاك خالید كەسێكی زۆر زیرەك بوو، لەهەمانكاتدا سیاسییەكی 
زۆر گرنگ بوو، هەرچی شیعری مامۆستا برایم ئەحمەد بوو لەبەری بوو، هەروەها شیعری 
بوو،  لەبەر  هەموویانی  نالی  مەحوی،  بێكەس،  فایەق  پیرەمێرد،  وەك  تری  شاعیرەكانی 
تا  كە  گەورانەی  تابلۆ  لەو  یەكێك  تابلۆ،  بە  دەكرد  شیعرانەی  ئەو  هەندێكجار  هەروەها 
ئێستەش هەر ماوە لەلای ئەحمەدی گوڵزار، تابلۆی گوندێكی كوردییە که  تا ئێستاش ئەو 
تابلۆیە هەر ماوە، كاك خالید كەسێكی خوڕەوشت جوان بوو، دەستیدەكردە ملت دەیكردیتە 

نیشتمانپەروەر، كەسێكی زۆر رۆح شیرین بوو.
* تۆو خالید زامدار جگە لەوەی كە پێكەوە كارتانكردووەو جگە لە كارە هونەرییەكە 
لایەنە سیاسییەكەش هەبووە، بەشێك بوون لە خەڵك، ئەو بەشبوونە لەخەڵك و میللەتەكەتان 

بۆچی دەگەڕێتەوە؟
وابووین،  خالید  كاك  و  بەتەنها من  نەك  ئەوكاتە  گەنجی  زۆربەی  لەوبڕوایەدام   -
مەسەلەی  ئەو  ئێمە  بون،  شێوه   به هه مان  ئەوكاتە  شاعیرانی  و  هونەرمەندان  زۆربەی 
و  ئەدیبان  و  لەشاعیران  بكەیت  سەیر  ئەگەر  ماوەتەوە،  بۆ  نیشتمانپەروەرییەمان 
سیاسەتمەدارانی ئەوكاتە كاریگەرییەكی ئەوتۆیان لەئێمە كردبوو بەتایبەت كە ئێمە بەدوای 
رۆشنبیرییدا دەگەڕاین، شیعری شاعیرەكانمان دەخوێندەوە هەمووی نیشتمانپەروەری بوو، 
لەدوای ئەوەی كە پادشایی  ببوو،  1960ەوە شۆڕشی كورد دروست  دوای ئەوە لەساڵی 

رەفیق  لەوانە  دەكرد  نواندنیان  دەهاتن  لەهونەرمەندەكان  ژمارەیەك  هات  كۆماری  نەماو 
من  ئەگەر  میللەتەم  ئەو  رۆڵەی  من  ئێمەش،  بۆسەر  هەبوو  كاریگەری  بەڕاستی  چالاك 

هونەركەم تەرخان نەكەم بۆ نیشتمانەكەم ئەی بۆ كێی بكەم.
* واتا هونەرەكەتان لەپێناو میللەت و كێشە نەتەوایەتییەكەدا بووە؟

- تێكڕا چیم كردووە لەو پێناوەدا بووە، لەساڵی 1960ەوە كە پێشانگه م كردۆتەوە 
بەتایبەتی و بەهاوبەش هەموو تابلۆكانم باسی نیشتیمان و كوردستانی سوتاوو هەژار بووە.
* دەڵێن یەكەمین پەیكەر لەشاری سلێمانی بۆ پیرەمێرد بووەو تۆ دروستت كردووە؟
لەشاری  كە  من  جوانەكانی  له ئیشە  یەكێكە  مێژووەوە،  بەو  دەكەم  شانازی  من   -
دواتر رەحمە خانی خوشكیمان  بوو كە  1970دا  لەساڵی  پەیكەرەكە  سلێمانیدا كردبێتم، 
هێنایە سەری لەگەڵ كاك مەحمود وەشتی و كاك مەحمود زێوەر، ئەوكاتە كاك وشیار بابان 
بەڕێوەبەری شارەوانی بوو كە لەناو میوانخانەی ئاشتی ئێستادا بوو، رەزامەندیان نیشاندا 
كە من ئەو پەیكەرە بكەم، بەڕاستی چاكەی ئەوكاتەی شارەوانی سلێمانیم لەبیرناچێتەوە 

كە زۆر یارمەتی منیاندا.
* ئەو پەیكەرەی پیرەمێرد لە بۆرەك دروستت كردبوو، بۆ بۆرەكت هەڵبژارد؟ ئایا 

ماتریاڵی تر نەبوو لەوكاتەدا؟
- لەوكاتەدا كەس ناوی بڕۆنزی نەدەزانی، كەس ناوی ئاسن و شیشی نەدەزانی.

* تۆ وێنەكێش بوویت چۆن بیرت كردەوە پەیكەر بكەیت؟
دەخوێند،  وێنەكێشانم  بەیانیان  خوێندووە،  پەیكەرسازیشم  بەشی  لەبەغدا   -

ئێوارانیش پەیكەرسازیم دەخوێند که  ماوەكەی چوار ساڵ بوو.
* ئەو هونەرندانە كێ بوون كە لەگەڵتدا بوون؟

- هونەرمەندان  لالە عەبدە، مامۆستا ئەحمەد سالار، حیكمەت هندی، مامۆستا هیوا، 
مامۆستا ئیسماعیل، بەهادین مەحمود، عادل جەلال، سمكۆ تۆفیق، ئاسۆس سدیق بوو.

* ئەگەر هەر لەو قۆناغەدا بمێنینەوە،  خالید زامدار كاری خۆشنووسی و وێنەكێشانی 
دەكرد، تۆش هەمان كارت دەكرد؟

- من زۆر سەرسام بووم بەو شیعرانەی كە كاك خالید زامدار هەڵیدەبژارد، ئێستاش 
هەندێك دەفتەرم لەلایە ئەوكاتە لەگەڵ هاوڕێكانم پێمان دەوت كەشكۆڵ، وەكو حەمەی 
حەمكوڵ و مستەفا چاوڕەش و كاك خالید خۆی و منیش كەشكۆڵم هەبوو ، هەر شیعرێك 
بە جوانمان بزانیبایە  چ شیعری دڵداری بوایە، یان شیعری نیشتیمانپەروەری بوایە لەلای 
شیعرم  هەندێك  ئێستەش  دەكێشا،  بۆ  وێنەم  من  بۆ  دەیانهێنا  دەماننووسییەوەو  خۆمان 

لەلایە كە نازانم خاوەنەكەی كێیە.
* پەیوەندی نێوان شیعرو وێنەكێشان لەچیدا دەبینیتەوە؟

تازەی  گۆزەی  سا  هەڵگرە  وا  ئێوارەیه   دەڵێت:  كە  گۆران  مامۆستا  نموونە  بۆ   -
وتووە، من بە تابلۆ سەیریم كردووەو كردوومە بە تابلۆ، بەڵام بەداخەوە لەو كاتەی كە ئەو 
تابلۆیانەمان دەكرد لەبەر ئەوەی خەڵكەكە خاوەنی رۆشنبیرییەكی ئەوتۆ نەبوون هەربۆیە 

تابلۆكانیان نەدەپاراست، تابلۆکه  نه ماوه .
* بۆچی ساڵانی شه سته کان قۆناغێکی زێڕین بو؟

- جوانترین قۆناغ لەساڵەكانی 1965وە دەستیپێكردووە تا كۆتایی نەوەدەكان، من 
گەورەترین قۆناغی مۆسیقاو ئەدەبی كوردی دەزانم.

* ساڵانی شەست و حەفتاكان چ كاریگەرییەكی هەبووە بەسەر هونەری تۆوە؟
تریش  هونەرمەندانی  كوردی،  هونەری  لەسەر  هەبووە  كاریگەریم  بۆخۆشم   -
كاریگەرییان هەبووە لەگەڵ هونەركەی مندا، ئێمە كێبڕكێمان دەكرد كە بزانین كێ زۆرترین 
هەبێت،  پێشانگه ی  ساڵانە  بتوانێت  كێ  بكات،  كوردی  هونەری  خزمەتی  و  دەكات  ئیش 
ئەوەی هونەرەكەمان  بۆ  بێت،  میللەتەكەمان رۆشنبیرتر  بتوانین  كە  میللەتەكەماندا  لەپێناو 
بگاتە ئاستی جیهانی، ئەمانە هەمووی ئەو هۆكارانە بوون كە دەمانویست هونەری كوردی 
تیایدا گەشە بكات، رۆژانە پەیوەندیمان لەگەڵ برادەرانی ئەوروپادا هەبوو لەوانە كاك تایەر 
بە بەردەوامی من پەیوەندیم هەبووە پێوەی، هەروەها  بوو  لە ئەمریكا  ئیبراهیم فەتاح كە 
كاك سەرداری عەبدوڵڵا زوهدی، خالید سەعید لە ئیتاڵیا بوو، لە پێش ئێمەوە بوون، ئێمەش 
لەگەڵ كاك شێرزاد شەوقی و عوسمان خاڵ و حەمە كاكەو نوری ئیسماعیل و عەلی جۆڵا 

بەردەوام وەك گروپێكی پێشڕەو ئیشمان دەكرد لەپێناو هونەری كوردیدا.
چ  قۆناغە  ئەو  شاخ،  چوویتە  كە  1975ە  ساڵی  تۆ  تەمەنی  تری  قۆناغێكی   *

كاریگەرییەكی هەبووەو لەوێش درێژەت داوە بەكاری هونەری؟
 1974 - لەبەرئەوەی من ئەندامی كۆمەڵەی هونەرو وێژەی كوردی بووم، ساڵی 
سەیرمانكرد حكومەتی عێراقی ئەو ئۆتۆنۆمییەی كە دەیویست بیدات بە گەلی كورد نەیدا، 
لەگەڵ حكومەتدا، هەربۆیە  نەكەن شەڕ دەكەین  بۆ  ئەوەمان  ئەگەر  بارزانی وتی  ئەوەبوو 
بین،  پێشمەرگەش  دەبێت  بین  میللەتەكەمان  رۆشنبیری  ئێمە  ئەگەر  كە   بیرمانكردەوە 
لەوكاتەدا  من،  هونەری  لەسەر  هەبوو  زۆری  كاریگەرییەكی  شاخ  چوونە  بڵێم  دەتوانم 
دەكراین،  حساب  بۆرجوازی  بەهونەرمەندێكی  ئێمە  پێشمەرگە،  ناو  شاخ،  ناو  چوومەوە 
نەیبردەسەر  كردو  قسەیەكی  هونەرمەندێك  ئەگەر  بڕوایەدابووین  لەو  خۆشمان  هەربۆیە 



35

ئەوە هونەرمەندێكی بۆرجوازییە، شاعیرێك كاتێك شیعرێك دەنووسێت ئەگەر بە گوێرەی 
شیعرەكەی نەجوڵێتەوە چییە؟..

* دەڵێن لە فێستیڤاڵێكدا تابلۆكانی تۆیان شكاندووە، ئایا ئەوە بۆتە هۆكار بۆ ئەوەی 
بچیتە شاخ؟

- نەخێر ئەوە پەیوەندی نییە بەوەوە، لەساڵی 1971دا لە بەغدا فێستیڤاڵێك كرا، 
لەبەغدا  كە  پێشانگه یەی  لەو  بەشداریكردن  بۆ  كۆكرانەوە  شێوەكار  كۆمەڵێك  كاری  لێرە 
تابلۆكەی  نەیانوێرابوو  بردبوو  تابلۆكانیان  كە  هونەرمەندانەی  ئەو  لەبەرئەوە  دەكرایەوە، 
كە  دەكوژرێین  قەزاز  عەتا  تابلۆیەی  ئەو  لەسەر  وتبوویان  دابنێن،  پێشانگه كەدا  لە  من 
ژێر  فڕێدابووە  منیان  تابلۆكەی  كردوویانە،  كە  ئەوان  بۆ  بوو  گەورە  زۆر  هەڵەیەكی  ئەوە 
لام  بەڕێزە  كەسێكی  كە  هەولێر  شاری  ئەدیبانەی  شاعیرو  لەو  یەكێك  پلیكانەیەكەوە، 
پلیكانەكانەوە  ژێر  فڕێدرابووە  لەبەغدا  تۆ  تابلۆیەكی  دەزانی  وتی  و  كردم  بانگی  رۆژێك 
كە نەیانوێرابوو بەشداری پێشەنگاكەی پێبكەن، من هەڵمگرتۆتەوەو لای  منە، منیش پێم 
وت یاخوا هەر پیرۆزت بێت و لەلای تۆ بێت جوانە، بۆ نموونە ئەو برادەرانەی كە ئاوایانكرد 
لە برادەرانمان توانیمان  ئێمە لەگەڵ هەندێك  تەنانەت بەشداری ئەو شۆڕشەیان نەكرد، 
وێنەی كوردستان و خەڵكی گوندەكان و سروشتی كوردستان بكێشین و توانیمان پێشانگه  

بكەینەوە.
* قۆناغێكی تر هەیە لە ژیانی تۆ كە ئەویش قۆناغی چوونە دەرەوەی وڵاتە، دەكرێت 

بزانم چوونە دەرەوەت چ كاریگەرییەكی هەبوو بەسەر هونەری عەتا قەزازەوە؟
- من لەساڵی 1979 چووم بۆ ئیتاڵیاو لەوێ چوومە ئەكادیمیای هونەرە جوانەكانی 
بۆ  ساڵ  چوار  وەرگیرام،  پەیمانگە  لە  دواتر  و  كردم  تاقیكردنەوەیەكیان  پیرۆجە،  شاری 
وێنەكێشان و چوار ساڵ بۆ هونەری پەیكەرسازی خوێندوومە، واتا ماستەرم لە پەیكەرسازی 

و وێنه کێشاندا هەیە.
كاركردنی  شێوازی  لەسەر  هەیە  رۆڵی  شوێن  و  كات  ئایا  كە  بپرسم  دەتوانم   *

هونەرمەند؟
- كاتێك تۆ دوور دەبیت لە وڵات زیاتر بیری دەكەیت، بەتایبەت كاتێك لە میدیاكانەوە 
هەواڵی ناخۆشی ناو كوردستان دەبیستیتەوە، بەردەوام ئاگامان لە كوردستان بووە، لەكاتی 
رەوەكە، لە ئەنفالەكان، هەروەها شۆڕشی كورد كە ئێمە لەوێ هەڵوێستمان هەبووە، ئێمە 
هەریەكەمان  كە  بووین  كورد   280 ئێمە  عێراقییەوە،  حكومەتی  بە  نەمابوو  پەیوەندیمان 

رۆڵی پێشمەرگەیەكمان دەبینی لە ئیتاڵیا، ئەو برادەرانەی ئێرە هەموویان ئاگادار بوون.

*  ئەگەر سەیری كارەكانی تۆ بكەین بەبەردەوامی فیگەری مرۆڤ بوونی هەیە، ئەو 
بەردەوامییەو ئەو ئامادەییە بۆچی دەگەڕێتەوە؟

- پێویستە هونەرمەند سێ شت بزانێت، ئەگەر ئەو سێ شتە نەزانێت سەركەوتوو 
بنەمایە  سێ  ئەو  ئەگەر  رەنگ،  سێیەم  سروشت،  دووەم  ئینسان،  شكڵی  یەكەم  نابێت، 
نەزانیت، یان ئەنجامی نەدەیت ئەوە نیشانەیە بۆ ئەوەی كە تۆ تابلۆت نەكێشاوە، ئەگەر 
ئایا  هونەرمەندە؟  ئەوە  ئایا  بەڵام  بكێشێت،  وێنە  دەتوانیت  منداڵێك  بدەمە دەست  رەنگ 
بە چ پێوانەیەك دەتوانیت هونەرمەند بپێوێت؟ هونەر لەهەموو جیهاندا وایە، نەك بەتەنها 
لە كوردستاندا، دوایی ئەوە بەتوانای خۆت ئەو رەنگانە چۆن دادەنێیت، چ كاریگەرییەكی 
هەیەو لەپێناو چیدا داتناوە، بۆ نموونە من وێنەیەكی دایكمم كردووە، وێنەكەم كێشاوە وەكو 
دایكی نیشتیمان، دایكم و نیشتیمانم لێك جیانەكردۆتەوە، ئەو وێنەیەی دایكم لەگەڵ خاكی 

كوردستاندا تێكەڵم كردووە، ئەوە فیگەرێكە بۆ منیش دەبێتە سمبولێكیش. 
* هەندێكجار دەڵێن شێوازی كاركردنی عەتا قەزاز هەمان ئەو شێوازەیە كە پێش 

چەند ساڵێك بەكاریهێناوەو گۆڕانكاری نییە لە كارەكانیدا؟
- ئەو كارەی كە من بڕوام پێی هەیە بۆ درووستبوونی هونەرێكی شێوەكاری كوردی 
ئه وه یه ، من دەتوانم كاری تەجرید بكەم، بەڵام من دەمەوێت شێوەكارێكی كوردی بم، له  
داهاتوو  بۆ  لەوانەشە  كردبێت،  كاری  من  شێوازەی  لەم  نییە  هونەرمەندێك  کاتدا  هه مان 
قەزاز،   عەتا  هونەری  كاری  قۆناغێكی  بۆتە  ئەوە  بێت،  كارەكەمدا  شێوازی  بەسەر  گۆڕان 

كارەكانم لە لەندەن و بەرلین و رۆما نیشاندراوە.
* زۆر سوپاس بۆ هونەرمەند عەتا قەزاز لە بەرنامەی )پەیڤ(دا  میوانمان بوویت.

- زۆر سوپاسی ئێوە دەكەم.

به غداد - 1969

پیشانگه ی تایبه تی قۆناغی یه ک - 1970

بێستونی حه مه  ئه مینه  فه ندی - هوشیار کامیل سابونچی - ره حیم ره مه زان - فه رهاد فوئاد قه فتان - عه تا قه زاز - شێخه ی ته نه که چی - 
پۆلیسێکی حه ریق - خالید زامدار - 1961 شه قامی ئیسکان

عه تا قه زاز - 1981

پیسانگه ی هونه ری - شاکر فه تاح له گه ڵ به ڕێوه به ری په روه رده ی سلێمانی - عه تا قه زاز - 1967

په یمانگه ی هونه ره  جوانه کانی به غداد - 1967

عەتا قەزاز:
باوەڕم بەئازادی كاركردنی هونەرمەند 

هەیە نەك قۆناغ بەندی.!
چاوپێكەوتنی: رەخنەی چاودێر

لەسی  زیاتر  كورد،  بەناوبانگەكانی  لەهونەرمەندە  یەكێكە  قەزا،  عەتا  هونەرمەند 
و  شێوەكار  هونەری  وڵاتە  لەو  و  دەكات  لەئیتالیا  رو  خوێندن  بەمەبەستی  لەمەوبەر  ساڵ 
پەیكەرسازی دەخوێنێت، پاش خوێندن رو لەبەریتانیا دەكات و لەوێش بەردەوام سەرقاڵی 
لەناوە  یەكێكە  هونەرمەندە  ئەم  كوردیدا  شێوەكاری  لەهونەریی  دەبێت،  هونەریی  كاری 

دیارەكان.
كارە  و  لەتابلۆ  باس  هونەرمەندە  ئەم  چاودێر  رەخنەی  لەگەڵ  چاوپێكەوتنەدا  لەم 
هونەرییەكانی خۆی و رێباز و شێوازی كاری هونەریی و كاریگەریی كارەساتەكانی كورد و 

دورە وڵاتی لەسەر تابلۆ و بەرهەمە هونەرییەكانی دەكات.

* بەو پێیەی تۆ لەشەست و حەفتاكانی سەدەی رابردودا هونەرمەندێكی چالاكی 
شێوەكاری كوردی بویت بەڵام لەناكاو وڵاتت بەجێهێڵا، پێمان خۆشە لەزمانی خۆتەوە ئەو 
ئێستا  بۆ  كوردستانەوە  لەجێهێڵانی  خۆتمان  هونەریی  و  تایبەتی  ژیانی  و  بزانین  چیرۆكە 

بەكورتی بۆ بگێڕیتەوە؟
- من لەساڵی 1965 چومە پەیمانگەی هونەرەجوانەكانی بەغدا بەشی شێوەكاری، 
سەرەتای حەفتایەكاندا پەیمانگەم تەواو كرد، دوای تەواوكردنی خوێندن ماوەیەك مامۆستای 
هونەر بوم لەسلێمانی لەكۆتایی حەفتایەكان كوردستانم جێهێڵاو لەساڵی 1978 لەشاری 
پیرۆجیای ئیتالیا خوێندنی هونەرییم تەواو كرد، هەر لەو وڵاتەو لەساڵی 1988 خوێندنی 
پەیكەرسازیم تەواو كردو، دەیان ساڵ كاری هونەرییم لەئیتالیا و وڵاتانی تری ئەوروپا كرد، 

دواتریش بەچەند هۆیەكی تایبەت ئیتالیام جێهێشت و ئێستا بۆ ماوەی 12 سالەلەوڵاتی 
بەریتانیا دەژیم و لەوێش كاری هونەریی دەكەم و تا ئێستە بەشداری دەیان پیشانگەی 
هاوبەشی هونەرییم لەوڵاتانی ئەوروپادا كردوەو هەمیشە سەرقاڵی كاری هونەرییم راستە 
بەڵگەش  باشترین  دانەبڕاوم،  لەكوردستان  چركەساتێكیش  بۆ  بەڵام  دورم،  لەكوردستان 

ئەم راستییە بەرونی لەناو تابلۆكانم دەبینرێت.
تا  وڵات،  بەجێهێڵانی  ساڵ  لەسی  زیاتر  دوای  پێدا  ئاماژەتان  خۆشتان  وەك   *
ئێستە فیگەر و رەنگ و كەشێكی كوردیانە بەسەر تابلۆكانی تۆدا زالەهۆكاری ئەمە بۆچی 

دەگەڕێتەوە، ئایا بۆ دورە وڵاتی و نامۆیی، یان بۆ هەستی نیشتمان پەروەریی؟
- رەنگە بۆ هەردوكیان و رەنگە بۆ هۆكاری تریش بگەڕێتەوە، چونكە لەبەر ئەوەیە كە 
من هونەرمەندێكی كوردم، ئەگەر بشمانەوێت ببین بەهونەرمەندێكی جیهانی هەر لەرێگەی 
كوردییە  كەشە  ئەو  بەردەوام  هەربۆیە  بگەین،  پلەیە  بەو  دەتوانین  كوردییەوە  هونەریی 
جوانی  رەنگی  كوردی  هونەری  وایە  پێم  من  تریشەوە  لەلایەكی  زاڵە،  تابلۆكانمدا  بەسەر 
تێدایە فیگەری تایبەتی تێدایە، تایبەتمەندییەكی گەورەی تێدایە كە رەگەكەی بۆ كولتور و 
مێژوی نەتەوەی كورد دەگەڕێتەوە، بۆ ئەم رێگەیەش هونەرمەند دەتوانێت كاری مۆدێرن 
بكات یان كاری ریالیزمی و كلاسیك، هەمو ئەمانەش تایبەتمەندییەتی كوردییان تێدایە، 
پێشانگە  و  دەكەم  هونەریی  كاری  دونیا  لەتەواوی  تایبەتمەندییە  بەم  هەر  بۆخۆشم  من 
كاركردنەی  شێوە  بەو  حەزیان  و  خۆشە  پێیان  ئەورپی  هونەرمەندانی  و  بینەر  دەكەمەوەو 
منە، كە وەك گوتم رەگێكی كوردییانەی هەیە لەتەكنیك و رەنگ و فیگەردا، بۆ ئێستە و 
پرسیارەكەی تۆش، بۆ ئەوەیە بەو شێوەیە كاری هونەریی دەكەم كە بینەر كە لەكوردستان 
هاتە سەیری پێشانگەكەم دوای بینینی بەرهەمەكان هەست بكات تابلۆی هونەرمەندێكی 
لەمەوبەر  ماوەیەك  كە  پێشانگەیەش  ئەو  ئەوروپی،  هونەرمەندێكی  نەك  دەبینێت،  كورد 

لەسلێمانی كردمەوە ئەو بنەما و كاركردنەی تێدا بو.
* لەگەڵ ئەوەشدا تۆ وەك ژیانی هونەریی چەندێك لەكوردستان ژیابیت ئەوەندە 
زیاتر  و  نییە  زاڵ  تابلۆكانتا  بەسەر  ئەوروپی  كەشی  بۆ  ئەی  ژیاویت،  لەئەوروپا  زیاتریش 

كەشی كوردی لەناو تابلۆكانی تۆدا دەبینرێت؟
بێت  پەیوەست  زیاتر  دەكەن  باسی  ئێوە  تایبەتمەندییەی  و  كەش  ئەم  رەنگە   -
بەلایەنە رۆحییەكەی مرۆڤ و هونەرمەندی كورد لەئەوروپا، من نەك 35 ساڵ 50 ساڵیش 
كە  هونەرمەندانەی  ئەو  چونكە  دەبو،  كوردستان  لای  خەیاڵم  هەر  بژیامایە  لەئەوروپا 
لەئەوروپا بون كەم كەسیان وەك من توشی ناخۆشی و بێزاری بون، هەمو ئەو ناخۆشییانە 

رەنگانەشی  ئەو  دەداتەوە،  رەنگ  لەتابلۆكانمدا  نیشتیمان  دوری  و  ئەوروپا  بێزارییەكانی  و 
لەئەوروپا  كاتەدا  لەو  كە  دەرونییەی  بارودۆخە  بەو  پەیوەستە  دەبینرێت  لەتابلۆكانمدا  كە 
ئەوسا  كردوە  رەنگانەم  ئەو  شیكاری  بەڵكو  نەناوە،  دام  تابلۆ  لەسەر  لەخۆیەوە  هەمبوەو 
لەسەر روخساری تابلۆكانم دامناوە، هەر ئەوەش وای لێكردم ئەزمونی جۆراجۆر لەكار كردنی 
هونەریدا تاقی بكەمەوە ئەوسا گەیشتوم بەم شێوازە كاركردنەی كە ئێستا دەبینرێت، رەنگە 
بەردەوامیش لەتاقیكردنەوەی نوێ و كاری نوێدابم ئیدی ئەو كارانەش چ كاری ئەپستراكت 
یان تازەگەری، ریالیزمی و رێبازەكانی تر بێت گرنگ ئەوەی بەردەوامم لەكاری هونەریی، 
بەڵام دوای هەمو ئەو رێباز و ئەزمونانەش من دەمەوێت وەك هونەرمەندێكی كورد بناسرێم، 

رەنگە ئەمەش هیچ نەنگی نەبێت بۆ هونەرمەندێكی خاوەن ئەزمون و كارا.
* دواهەمین پێشانگەی هونەریت كە ماوەیەك لەمەو بەر لەشاری سلێمانی كرتەوە، 

بەرهەمی چ قۆناغێكی كاری هونەری تۆ بو؟
- بەرهەمەكانی ئەو پێشانگەیەم جیاواز بون، هەمو قۆناغە جیاوازەكانی كاركردنی 
هونەرییمی تێدا بو، لەبەرهەمی كاركردنی هونەریم لەساڵی 1960 تێدابو تا دەگاتە ساڵانی 
دەگاتە  تا  كورد،  نەهامەتییەكانی  و  كارەسات  دواتر  و  بونەوەی شۆڕش  دروست  و  حەفتا 
كارەساتی هەڵەبجە و تا مردنی دایك و باوكم كە ئەو كات من لەدەرەوەی وڵات بوم، هەمو 
ئەمانە كاریگەرییەكی زۆریان لەسەر ئەو بەرهەمانەم هەیە كە لەپێشانگەكەدا نمایشم كردن، 
ئەو ئەو كارەساتانەش كە ئاماژەم بۆ كردن تابلۆیەك یان دوانی تێدا بو لەو پێشانگەیەمدا 
كە بۆ ئەو روداوانەم دروست كردبون، مەبەستیشم لەم كارە و لەم پێشانگەیە ئەوەبو كە 

نەوەی نوێ بزانێت من لەو قۆناغە جیاوازانەدا ئاوا كارم كردوە.
* وەك هونەمەندێكی بەئەزمون كە لەزۆرێك لەوڵاتانی ئەورپیدا كاری هونەریتان 
كردوە، دەمەوێت بزانم تا چەند باوەڕت بەقۆناغبەندی كاری هونەریی هونەرمەند هەیە، كە 
پێویستە هونەرمەند قۆناغ دوای قۆناغ كاری هونەریی خۆی بكات نەك راستەوخۆ بچێتە 

سەر ستایلێكی كاركردنی هونەریی؟
قۆناغ  نەك  هەیە  هونەرمەند  كاركردنی  بەئازادی  باوەڕم  بۆخۆم  من  لەراستیدا   -
ئازادە،  تر  یەكێكی  بۆ  لەهونەرمەندێكەوە  دەكات  رەچاوی  ئازادییە چۆن  ئەو  ئیتر  بەندی، 
بەڵام پێویستە هەر هونەرمەندێك بەهەر رێباز و ستایلێك كاری هونەریی دەكات رەچاوی 
چەند خاڵێك بكات كە ئەوانیش نەخشە یان هێڵكاری تابلۆیەك، دواتر بابەتی تابلۆكە، دواتر 
رەنگ و چۆنییەتی دانانی رەنگەكان، رەچاوكردنی ئەم بابەتەم لەكاری هونەریدا لا گرنگترە 
ئەو  هونەرییەوە،  كاركردنی  شێوازێكی  و  بەرێباز  بكرێت  پەیوەست  هونەرمەند  لەوەی 

هونەرمەندانەی كاری ئەپستراكت دەكەن پێویستە ئاگایان لەشێوازەكانی تری كاركردنی 
هونەریی بێت، نەك لەخۆیانەوە بچنە سەر كاری تازە و ئەپستراكت، پێم وابێت ئەم شێوازە 
لەگفتوگۆی كاركردنی هونەریی هونەرمەند ئێستا لەكوردستان بازاڕی گەرمەو پێویستیشە 
بپارێزێت و بزانێت چۆن كاری هونەریی دەكات و  لەسەر هونەرمەند ئەو تایبەتمەندییانە 

لەسەر چ بنەمایەك كاردەكات.
* تۆ بۆخۆت لەو سێ رەگەزەی كە ئاماژەتان پێدا )هێڵكاری تابلۆ، بابەت، رەنگ( 
كامیان زیاتر گرنگی پێدەدەیت لەتابلۆكانتا و رەچاوی دەكەیت لەكاتی كاركردنی هونەریدا؟
بەڵام من  بكەم،  باسی خۆم  رەنگ، حەزناكەم  زیاتر  بەڵام  - هەرسێكیان گرنگە، 
تابلۆكانم  كە  ئەورپییەكان  هونەرمەندە  جار  هەندێ  ناسراوم،  لەرەنگ  پڕ  بەهونەرمەندی 
ئەوە  لەبەر  ناوە،  تابلۆیانەدا دات  لەو  ئەو هەمو رەنگە چییە  تۆ  پێدەڵێن كە  ئەوەم  دەبینن 
زۆر حەزم بەرەنگە، نەك لەكاری هونەرییدا، بەڵكو لەژیانی ئاسایی خۆشمدا، چونكە رەنگە 
پەیوەندییەكی زۆری بەباری دەرونی و كۆمەڵایەتی ئەو هونەرمەندەوە هەیە كە مامەڵەی 
لەگەڵدا دەكات بۆیە تۆ كە بەرهەمی هونەریی هونەرمەندێكیش دەبینیت یەكەمین شت كە 
ئەو هونەرمەندە جیادەكاتەوە لەهونەرمەندێكی تر چۆنییەتی دانانی رەنگەكان و پارێزگاری 
كردنە لەرەنگی پاك و تایبەتمەند ئەوسا دێتە سەر بابەت و فیگەر و تەكنیك و رەگەزەكانی 

تر، رەنگە ئەمەش لەهونەرمەندێك بۆ یەكێكی تر بگۆڕێت. 

»هونەرمەند عەتا قەزاز، یەكێكە لەهونەرمەندە بەئەزمون و ناودارەكانی 
كورد، لەساڵی 1947 لەسلێمانی لەدایكبوە، ساڵی 1970 بەشی شێوەكاری 
پەیمانگەی هونەرەجوانەكانی بەغدادی تەواوكردوە، ماوەی زیاتر لەسی ساڵە 
 1984 لەساڵی  شێوەكاری  بەشی  لەوێ  لەئیتالیا،  سەرەتا  دەژی،  لەئەوروپا 
تەواوكردوە، ساڵی 1988 بەشی پەیكەرسازی تەواوكردوە، دوای ئەوەیش 
چوەتە بەریتانیا و لەوێ دەژی، تا ئێستە بەشداری سەدان پێشانگەی هونەری 

هاوبەش و تایبەتی لەوڵاتانی ئەوروپا كردوە.«

 عه تا قه زاز له به رده م په یکه ری پیره مێرد - 1970

 عه تا قه زاز پێشانگه ی تایبه ت له  سلێمانی - 2011

ئەزموونی عەتا قەزاز

 100x100 cm acrylic on canvas 2006 mamw zin

100x90cm oil -acrylic on canvas 2008 peshmargakan

110x90cm  oil -acrylic on canvas 2008 daeky nishtman

110x100cm  oil -acrylic on canvas 2008 kimyabaran halabjay  

110x100cm oil -acrylic on canvas 2008  kimyabaran halabjay  

110x100cm  oil -acrylic on canvas 2008  pishmarga



70

90x70cm oil -acrylic on canvas 2009 shahedkrdny azade xwazan



71

110 x90 cm oil -acrylic on canvas 2009  drwstbwnawae shorshe new

110x110cm oil -acrylic on canvas 2008 gal



73

120x110cm  oil -acrylic on canvas 2008  berkrdnawa



74

120x110cm oil -acrylic on canvas 2008   kezhane kurd



75

120x110cm oil on canvas 2008   mamu zin 2 

110x120cm oil on canvas 2008   kochariyakan



77

120x110cm oil on canvas 2008   daykm



78

120x90 cm oil on canvas 2008   mnw xak



79

130x110cm oil on canvas 2008   mnw daykm

130x110cm oil on canvas 2008 mnalany kurdy bakur

118- 110x100cm oil on canvas 2008 darbadare

110x100cm oil on canvas 2008 nawroze kurd



83

120x80cm oil on canvas 2008 peshmarga



84

110x100cm oil on canvas 2008 darweshakan

120x100cm  oil -acrylic on canvas 2008 misopotamia u ashty

60x35 cm oil on canvas 2008 bawkm



87

70x40 cm oil on canvas 2008 daykm



88

100x90cm oil on canvas zhnw neshtman 

50*60 cm - zait lasar kanvas - mamo zin - dwaiamin malawayi

100x80 oil on canvas 2009 drwstbwnawae shorsh

100x70  oil on canvas 2009 kurdw rawkrdn



92

100x100 cm oil on canvas 2009 karnavale venesya

100x100cm acrylic on canvas 1991 koraw



94

80 * 90 cm - zait o acrylic on canvas - razek ba kasek bley

100x100cm acrylic on canvas 1991 koraw

60x170cm oil lasar faebar  1965 rozhane nawroz

110x120cm oil on canvas 1991 peshmarga  

110x120cm acrylic on canvas kurd la mezhwda  

90 * 100 cm - zait on acrylic lasar kanvas - mask karakan

Ata Kazaz

Baktyar Saeed

2012


